
68. Dalwaqt 
 

 

Sejrin, sejrin, 

ir-raġġi tax-xemx sejrin 

għal ġol-punent; 

id-dellijiet 

jitkaxkru ma’ djulhom warajhom 

sabiex iżommuhom; 

iżda ta’ xejn! 

kull jum li ħa l-ħajja 

irid jieħu l-mewt. 

 

Ommi, 

ja dawl ta’ ħajti, 

int sejra wkoll; 

bħad-dellijiet 

nitkaxkar mar-raġġi ta’ djulek 

sabiex kieku nżommok; 

iżda ta’ xejn! 

kull min ħa l-ħajja 

irid jieħu l-mewt. 

 

Dalwaqt bħad-dellijiet 

ser nibqa’ ħiemed 

fil-kesħa u d-dalma tal-lejl. 

